
Keimpe de Krokodil is gek op lêzen! Ferhalen binne goed foar 
de ûntwikkeling fan taal en konsintraasje. Dat jildt foar alle 
talen, dus ek foar it Frysk. Troch yn it Frysk te fertellen, wurdt 
wearde jûn oan it Frysk as memmetaal en as twadde taal. Sa 
stimulearret Keimpe meartaligens en krije bern de foardielen 
dêrfan mei. 

Keimpe de Krokodil wol 
âlders dy’t foarlêze, 
stimulearje om dat yn 
it Frysk te dwaan, en de 
begjinnende lêzer sjocht 
dat it leuk is om sels Frysk 
te lêzen, en hielendal net 
dreech.

Keimpe de Krokodil en de haadrolspilers yn dit boekje komme 
út de Lêsline. De Lêsline is ûnderdiel fan Spoar 8, de metoade 
Frysk foar it basisûnderwiis fan de Afûk. 

Mear oer Keimpe: www.keimpe.frl
Mear oer Spoar 8: www.spoar8.frl

Maus
Hidde

Eef

Silke

Sef

Rins
Mia

Jep

Talint fan Terpsyl
In toer
Poadiumbisten
Tovershow
Keimpe-mearke
Moaie ferhalen

KOM DAT

SJEN!



Gedichtsje - Stjer

Hjir kom ik, hjir kom ik. 

Ik bin in echte artyst. 

Hjir kom ik, hjir kom ik. 

Rop allegear fan BIS!

Ik bin in echte stjer, 

hjir kom ik hear!

Applaus, klappe klappe klap 

applaus!

Applaus, klappe klappe klap 

applaus!

In bûging hjir, in bûging dêr.

Ik bin in echte stjer!

Keimpe sil optrede! Sykje it paad troch 
it doalhôf en sammelje ûnderweis alles 
wat Keimpe nedich hat foar syn optreden.

Doalhof



feest

foto

flachje

bankhûn

poes

fluit

beppe



hoed

ballon

jurk

jaske

doek

stoel

poes

lampe

boks

knyn

woarst

taart

blom

toer

iisko

It is net samar in 
dei yn Terpsyl. 
It is feest! 

Mia, Silke, Sef, Hidde, Eef en 
Rins binne ek op it feest. 

Sy trede op.

Graach in
Grut applaus.
hjir is de toer
fan terpsyl! 

In hiele toer!

Dêr is Jep. Hy wol helpe

'Nee Jep, 
dat kidelt', 
seit Sef.

'Net 
dwaan
Jep!'

Mar Jep
docht it
wol. 
 
Sef laket 
en wibelt.

'Wat no?'

'Opnij!'

Dêr is Maus. Sy wol ek meidwaan

Maus springt. 
 
Boppe op de 
holle fan Mia.

'Maus, net
dwaan!'

Eef skoddet. 
En dan skoddet alles

'Wat no?'

'Nochris
opnij!'

'Toe mar', 
seit beppe Yt.

De bern klimme 
heger en heger.
        Ien, twa, trije,
          fjouwer, fiif, 
seis    bern.

'Jim kinne it.'
Heech yn 
'e loft.

Tadaa...
in hiele toer!

Poadiumbist

GRR, Mia is in tiger,
Sef in PIIPlytse mûs.
En Rins is ferklaaid

as in slak mei in hûs.

Eef is in hoanne, KUKELEKUU!
ZZZOEM, Silke in bij.

Hidde, dy grapmakker,
docht as Keimpe mei.

En do? Pas mar op!
Want foardatst it witst,

echt wier, gjin mop,
bisto ek in poadiumbist! Te

De perfekte show

‘Wolkom allegear’, begjint 
Rins mei in piipstim. Hy hat 
de fierstente grutte skuon fan 
heit oan. De lytse bern foaroan 
moatte fuortendaliks laitsje.

‘Hjoed sille we foar jim optrede. 
In grut applaus foar Mia!’
Mia stapt nei foaren. 

Mei in toverstêf swaait se boppe 
har holle.

‘Hokus pokus flapperdeech
Ik toverje myn kroan omheech!’

Hiel stadich giet har kroan de loft 
yn. 
En ferdwynt achter de doeken.
‘Ooo!’ It publyk klapt lûd. 

Rins stapt wer nei foaren. 
‘En dan no in trúk fan Eef!’
Eef set har hege hoed op ’e tafel.

‘Hokus pokus wibelwobbelgryn.
Ik toverje foar jim in lytse knyn!’

‘Tadaaa’, ropt se lûd. In lytse knyn 
komt ûnder de hoed wei.
‘En no toverje ik him wer fuort.’
Eef docht de hoed wer oer de 
knyn en swaait mei har earms.

‘Hokus pokus bladibladibynt.
Ik soargje dat de knyn 
ferdwynt!’

‘Wow’, jubelet it publyk fol 
bewûndering.



‘Bêste minsken’, seit Sef. ‘Wy ha 
gjin gekke spreuk nedich.’
De minsken prúste it út, sa 
grappich fine se Jep yn in jurkje.
Der ferskynt in woarst boppe Jep 
syn kop. Hy wol de woarst.
Hap!
Jep springt.
Jep dûnset!

Mar it giet mis…
Hap! Jep hat de woarst yn ’e bek. 
Hidde lit de angel net los. Jep lit 
ek net los.
Hy rint rûntsjes om ’e tafel.
En dan...

BAM! 

De tafel falt om.
‘Hjir bliuwe!’ ropt Silke. Mar de 
knyn lústeret net. 
Rins stroffelet oer de te grutte 
skuon. Hy pakt in kleed fêst.
‘Aaaah’, gilt Mia. Se ferdwynt 
ûnder it doek.
‘Wat in ramp is dit!’ gûlt Eef. 
Mar de minsken binne slop fan 
laitsjen. 

‘Dit is de bêste show dy’t ik oait 
sjoen ha’, laket in man.
‘Elkenien yn Fryslân wol dit jûn 
wol op tv sjen. 
Ha jim dochs jimsels moai op tv 
tovere.’

En Jep? Dy yt in lekkere woarst.

Sa wurdsto 
in poadiumheld

Ha wille, dat is 
belangriker as 
alles perfekt 

dwaan.

Senuwachtich? 
Dat is hiel normaal. 

Azemje yn en azemje 
út. Do kinst dit.

Wês mar grutsk 
op dysels. Dit hasto 

knap dien.

Flaterke? 
Gewoan trochgean. 

Faak fernimt 
net ien it.

Genietsje fan it 
applaus. Dat is 

spesjaal foar dy!

Lit dysels sjen. 
Stean of sit 

rjochtop. Ja, sa! 
Geweldich!

Wês net te 
hastich. 

Praat rêstich 
en dúdlik.

Keimpe Mearke

Wat hast nedich: 
	 • Pet en rêchsek foar Rins
	 • In boek
	 • In Keimpe-hânpop of ien 
		  dy’t Keimpe spilet. 

Rollen:
Ferteller 1 - Ferteller 2

 Mia
 Eef
 Silke
 Rins

 Hidde
 Sef
 Jesse (krantebesoarger)
 Tsjerk (doarpsbewenner, skriuwer, yllustrator)

Lês allegear 
in rol of spylje 
it mearke út!

Wêr is Keimpe?

Ferteller 1: Der wiene ris seis bern. Se wennen yn Terpsyl. 
Terpsyl is net samar in plak. Nee, it is it doarp dêr’t Keimpe 
berne is. Alle jierren as Keimpe syn jierdei hat, komt er werom 
nei Terpsyl. Dan fiert Keimpe dêr syn jierdei. Dit jier wolle de 
seis bern dêr graach by wêze.  

 Hawwe jimme alles meinaam?
 Silke en ik hawwe in taart bakt. 
 Mm, lekker, sit dêr slachrjemme op?
 De taart is foar Keimpe, net foar dy!
 Wy komme op in feestje. Dan krije wy dochs ek taart?
 Wa hat it kado foar Keimpe?
 Ik haw it hjir. Mei it by dy yn ’e rêchsek, Rins?
 Ja hear, dat past der noch wol yn. 
 Moaie Keimpe-stikkers hasto op it kadopapier plakt, Silke.



 Kom, we geane. Wêr moatte we trouwens hinne, wit ien fan 	
	 jim wêr’t Keimpe is?

Ferteller 2: De bern sjogge elkoar oan. Net ien wit wêr’t se 		
	 hinne moatte. 
Ferteller 1: Dêr komt Jesse oan, hy bringt de krante rûn. 

 Sille we it Jesse freegje? Dy wit alles. 
 Hoi Jesse. Wy sykje Keimpe. Witsto wêr’t we Keimpe fine 	

	 kinne?

Ferteller 2: Jesse tinkt nei. Hy leit de kranten del en jokket him 	
	 op ’e holle.  

 Nee, ik soe it net witte. Mar ik tink dat Tsjerk it wol wit. 		
	 Tsjerk is in grutte Keimpe-fan. Hy fynt Keimpe hielendal 		
	 geweldich.

 Tsjerk is dochs in skriuwer?
	Ja, Tsjerk skriuwt boeken en hy is yllustrator, hy makket de 	

	 plaatsjes by ferhalen en gedichten en sa.
	Wat cool!
	It iennige probleem is dat Tsjerk hieltyd faker dingen ferjit.  
	Dat hinderet dochs neat. Wy helpe Tsjerk wol!
	Ja, presys, en echt belangrike dingen sil er dochs noch wol 	

	 witte?
	Wy probearje it gewoan, kom mei!

Ferteller 1: De bern drave nei it húske fan Tsjerk, by de mar.

22



 Doarsto op ’e doar te klopjen?
 Fansels wol, do?
 Doch do mar.
 Bangeskiter!
 Ik doch it wol, tsjonge jonge!

Ferteller 2: Silke kloppet op ’e doar. 
Ferteller 1: Efkes letter giet de doar piipjend iepen. 

 Wa hawwe we hjir?
 Wy sykje Keimpe. Witte jo ek wêr’t hy is?
 Keimpe? Ja, dat seit my al wat. Wa is Keimpe ek alwer?  
 Hy is in krokodil.
 In krokodil?!
 Net in gefaarlike krokodil, hear.
 O gelokkich. Kinne jimme noch 

	 mear oer him fertelle?

 Hy seit altyd ‘bjusterbaarlik’.
 Hy belibbet aventoeren. 
 Hy hâldt fan Frysk.
 Hy hâldt fan boeken.
 En fan lêzen.
 En fan ferstopjen.

Ferteller 2: Tsjerk tinkt djip nei.

 Ja, jawis, it komt my wer yn ’t sin. Ik wit wa’t Keimpe is. Ik 	
	 bin in hiele grutte Keimpe-fan! Hy komt geregeld efkes by 	
	 my del. Dan fertelt er oer alle nije boeken dy’t der binne. 
	 En is der ek net in Keimpe-ferske?

 Ja, de Keimpe-rap! ‘Lês derop los.’
 In rap, ja dat klinkt moai! Hoe giet dy rap ek alwer? 
 Kom, we sjonge de Keimpe-rap!

Ferteller 1: De bern sjonge 
de Keimpe-rap ‘Lês derop los’.

 No wit ik wêr’t Keimpe is. 
	 Ferskes helpe altyd om je dingen 
	 wer yn ’t sin te bringen. Is it hjoed 
	 trouwens net Keimpe syn jierdei? 

 Ja, dêrom sykje we Keimpe ek. Wy hawwe in kado en taart 	
	 foar him.

 No dan mar gau nei it plak dêr’t Keimpe it leafste is.
 En wêr is dat?

 No, tink ris goed nei. Wêr hâldt Keimpe it aldermeaste fan?
 Fan boeken en ferhalen.
 Krekt, en wêr fine je in hiele protte boeken byelkoar?
 De biblioteek!
 Kom jonges, gau dêrhinne!

Ferteller 2: De bern drave sa hurd as se kinne nei de 
		  biblioteek. En wa sit dêr hearlik te lêzen?

 Keimpe! We hawwe dy fûn! 
 Wy wolle hiel graach dyn jierdei mei dy fiere. Lokwinske!
 Sjoch, we hawwe in kado foar dy meinaam!

Ferteller 1: Keimpe is hiel bliid om harren te sjen. 
		  Hy pakt it kado gau út. 
Ferteller 2: Yn it pakje sit in boek: 
		  It Keimpe Lês-mar-sels-boek!
		  Wat is Keimpe dêr bliid mei!

 Wa hat der sin oan taart?
 Ikke!!!!

Ferteller 2: Se ite in lekker stikje taart en fansels sjonge se foar 	
		  Keimpe. En se libben noch lang en gelokkich. 

Keimpekrante
NIJS FOAR NIJSGJIRRIGE MINSKEN

UTJEFTE JIER 2026 SKREAUN TROCH YSBRAND DROST

- advertinsje -

It is Keimpe syn jierdei. Mar wêr is Keimpe eins?

wannear: kommende sneon
tiid: 19.00 oere

wêr: Feestfjild fan Terpsyl

KOM DAT SJEN!

TERPSYL YN 'E SPOTLIGHT
‘It rûn net sa’t we it pland hiene. 
Alles gie mis’, seit Rins. Hy wie as 
clown de presintator. Mar de 
taskôgers tochten der oars oer. 

‘Dit wie prachtich! De moaiste show 
dy’t ik oait sjoen ha’, seit in man út 
it publyk. De hiele foarstelling stiet 
op film. Omrop Fryslân sil de show 
sneon nei it nijs útstjoere. Elk oere 
wurdt it werhelle. In pear bern fan Terpsyl hawwe harsels 

op tv en hjir yn ’e krante tovere. It 
moast in show wurde mei spektakulêre 
optredens fan ûnder oaren in prinses, 
in dûnsjende hûn en in knyn yn in 
hege hoed. 

It Keimpe-mearke wurdt opfierd troch 
toanielferieniging ‘Plankewille’.

Lústerje no nei it nije nûmer ‘Stjer’ 
fan Berber S. en sjong mei. Dit 
wurdt fêst wer in dikke, fette hit.

TIP!

It waarberjocht
Moarn ha we út en troch sinneskyn, mar der kin ek 
in lyts buike falle. Op guon plakken kin it hurd waaie, 
mar op oare plakken is it wynstil. Hjir en dêr kin in 
laachje snie falle, mar dy kâns is lyts. Koartsein: foar elk 
wol wat. It leit deroan wêr’tst krekt op dat stuit bist.

Appelskea hat de 
Boskberchtoer, Skylge hat de 
Brandaris en Ljouwert hat de 
Aldehou. Terpsyl hie juster syn 
eigen toer. In hiel bysûndere: 
in minsklike toer fan wol seis 
bern heech. Jammer genôch 
hat de toer net lang stien, mar 
lokkich binne de foto’s der 
noch.

De toer fan Terpsyl

Yn Terpsyl binne in oantal nuvere bisten 
sjoen. It binne echte ‘poadiumbisten’. 
Der wurdt warskôge foar dy bisten. It 
skynt datst sels ek sa’n poadiumbist 
wurde kinst ast yn kontakt komst mei 
dy bisten. De boargemaster lit noch 
ûndersykje oft dat wier is, mar hy seit 
dat de poadiumbisten nét gefaarlik 
binne. Sels de tiger net. 

PAS OP! 

Mear lêze

De boeken binne te finen yn de boekwinkel, 
yn de websjop fan de Afûk en yn de biblioteek

28

Sykboek 
Wêr is Keimpe? 
Aart Cornelissen

Foarlêze 
Sirkus PeM en de ûlewapper
Mindert en Babs Wijnstra

Sels lêze: 
Lês mar sels! – 
20 bjusterbaarlike ferhalen
Keimpe-skriuwgroep

Gedichtsjes
Do bist de leafste
Hans en Monique 
Hagen

Printeboek
Ate en de seeheks
Elbrich Vreeling

Printeboek
Anton yn it museum
Mirjam van Houten

Adam en syn 
Tuba - Ziga X. 
Gombac en 
Maja Kastelic



Noch mear (Frysk) lêze? Kom nei de biblioteek! Elkenien 
ûnder de 18 jier kin fergees lid wurde. De biblioteek 
organisearret geregeld aktiviteiten om bern fan jongs ôf 
oan fertroud te meitsjen mei (foar)lêzen. Dêr profitearje 
se letter fan! 

Kom nei de biblioteek en meld dyn bern oan. Do hoechst 
sels gjin lid te wêzen, mar legitimaasje is wol nedich.

Teksten: reina&GREƎtJE, Ysbrand Drost, 
Elbrich Vreeling, Berber Spliethoff en Tjitske van Dijk

Yllustraasjes: Aart Cornelissen
Gearstalling: Afûk

Foarmjouwing: Studio Tink
Lês-mar-foar-wurkgroep

www.keimpe.frl 
© 2026

Sels lêze: 
Lês mar sels! – 
20 bjusterbaarlike ferhalen
Keimpe-skriuwgroep



Lês mei mei Keimpe de Krokodil en stap op it poadium: 
Doch in tovertrúk, bou in toer fan minsken en bisten, 
sjong en dûnsje. De iene kin dit, de oare kin dat, mar 

elkenien kin wol wat dat in poadium fertsjinnet. 

Der skûlet in poadiumbist yn ús allegear!


